ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՐԵՆԱՅԻՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Անհրաժեշտությունը: Հայաստանի Հանրապետության Նախագահի 2011 թվականի մայիսի 18-ի ՆԿ-91-Ն կարգադրությամբ հաստատվել է  <<Հայաստանի Հանրապետության պարենային անվտանգության ապահովման հայեցակարգը>>: Նշված կարգադրության 2-րդ կետով հանձնարարվել է Հայաստանի Հան​րա​պե​տության կառավարությանը` եռամսյա ժամկետում մշակել և հաստատել Հայաս​տանի Հանրապետության պարենային անվտանգության ապահովման հայեցա​կար​գից բխող միջոցառումների ծրագիրը: Նախագծի մշակումը բխում է նաև  Եվրո​պա​կան հարևանության քաղաքականության շրջանակներում ընդունված Եվրա​միու​թյուն-Հայաստան 2009-2011 թվականների գործո​ղությունների ծրագրից, Հայաս​տանի Հանրապետության Նախագահի 2007 թվականի փետրվարի 7-ի N 37-Ն հրամանագրով հաստատված <<Հայաստանի Հանրապետության ազգային ան​վտան​​​գության ռազմավարության>> հիմնադրույթներից:
Միջոցառումների ծրագրի ընդունումը նպատակաուղղված է Հայաստանի Հան​​րապետության պարենային անվտանգության ապահովման հայեցակարգով նախա​նշված քաղաքականության դրույթների իրականացմանը: Պարենային ան​վտան​​գության ապահովման հիմնախնդիրը միջգերատեսչական է և պահանջում է պետական կառավարման ու տեղական ինքնակառավարման մարմինների  համա​կարգված գործունեություն, հետևաբար` միջոցառումների ծրագրի ընդունումն ելա​կետ կհանդիսանա պարենային անվտանգության ապա​հովմանն ուղղված միջո​ցառումների իրականացման, ինչպես նաև երկրի պա​րե​​նային անվտանգության մակարդակի բարձրացման համար:
Ընթացիկ իրավիճակը և խնդիրները: Պարենային անվտանգությունը հան​դի​սանում է երկրի ազգային անվտանգության հիմնական բաղադրիչներից մեկը, որի կարևորությունը առանձնակի շեշտադրվում է Հայաստանի Հանրապետության աշխարհա​քա​ղա​քական, ռեսուրսային, բնակլիմայական և մի շարք այլ գործոն​ներով: Հայաստանի Հանրապետության ազգային պարենային հաշվեկշռի վերջին տարիների տվյալների ուսումնասիրությունը վկայում է, որ էներգետիկ արժեքով հաշվարկված, կենսապես կարևորագույն սննդամթերքի ինքնաբավության մակար​դակը կազմում է ընդամենը 58 տոկոս: Նշված ցուցանիշը պարենային անվտան​գության տեսանկյունից միջազ​գայ​նորեն ընդունված չափանիշներից ցածր է, հետևա​​բար` առաջնահերթ խնդիր​ներից է առաջիկայում ինքնաբավության (պարե​նային անկախության) անհրաժեշտ մակարդակի ապահովումը:

 Տվյալ բնագավառում իրականացվող քաղաքականությունը: Ներկայումս հանրապետության ագրոպարենային ոլորտում իրականացվում է կենսապես կարևո​րագույն սննդամթերքի,  մասնավորապես` պարենային ցորենի, հատիկա​ընդեղեն մշա​կաբույսերի, կաթի, կաթնամթերքի, մսի, մսամթերքի ինքնաբավության մակար​դակի բարձրացման քաղա​քականություն: Ագրոպարենային համակարգում, հատ​կապես` գյուղա​տնտեսության ոլորտում առկա ինտենսիվ և էքստենսիվ զարգացման զգալի չօգտագործված ներուժի առկայությունը հնարավորություն է ընձեռում նպա​տակամետ քաղաքականության իրականացմամբ միջնաժամկետ հեռանկարում երկրի պարե​նային ինքնաբավության մակարդակը բարձրացնել 15-20 տոկոսով: Հանրա​պետությունում պարենային անվտանգության հիմնախնդրի աստիճանական լուծման համար իրականացվող քաղաքականությունը պետք է նպատակաուղղվի մակրո​տնտեսական կայունության ապահովմանը, խոցելի խմբերի սոցիալական պաշտ​պանվածությանը, տարածքային համաչափ զարգացմանը, գյուղատն​տեսա​կան ար​տա​դ​րության ծավալների ավելացմանը, բնակչության առողջ և լիարժեք սնուցմանը, հնարավոր արտակարգ իրավիճակների առաջացման դեպքում և ռազմական դրութ​յան պայմաններում բնակչության ու հատուկ սպա​ռողների կայուն պարեն​ապա​հովմանը: Ընդ որում, պարենային անվտանգության ապահովման ուղղությամբ իրա​​կանացվող քաղաքականությամբ պետք է հնարա​վորինս բացառվի (մեղմվի) շրջակա միջավայրի վրա բացասական ներ​գործությունը:
Կարգավորման նպատակը և բնույթը: Նախագծի կարգա​վորման նպատակը ըստ առանձին ոլորտների` երկրի մակրո​տնտեսության, սոցիալական հատվածի, գյուղատնտեսության, առողջապահության, բնա​պահ​պանության, արտակարգ իրա​վի​ճակների, տարածքային կառավարման բնագավառներում պարենային անվտան​գության ապահովմանն ուղղված միջոցառումների և դրանց գնահատման չափա​նիշների սահմանումն է, որը հնարավուրություն կընձեռի վարել փոխհա​մա​ձայնեց​ված և համակարգված միասնական քա​ղաքականություն: Հետևաբար` միջոցա​ռումների ծրագրում, ըստ պետական կառավարման առանձին մարմինների համակարգման ներքո գտնվող բնագավառների, սահմանվել են պարենային անվտանգության հայե​ցակարգի դրույթներից բխող 2012-2014 թվականների քաղաքականության հիմ​նական ուղղությունները, միջոցառումները, դրանց իրականացումից ակնկալվող արդյունք​ները, պատաս​խանատու կատարողները, ժամկետները, ֆինանսավորման աղբյուր​ները և գնահատվել է ֆինանսավորման չափը:

Նախագծի մշակման գործընթացում ներգրավված ինստիտուտները և անձինք: Նախագծի մշակման գործընթացում ներգրավվել են ՀՀ էկոնոմիկայի, ՀՀ առողջապահության, ՀՀ աշխատանքի և սոցիալական հարցերի, ՀՀ բնապահ​պա​նու​թյան, ՀՀ տարածքային կառավարման, ՀՀ արտակարգ իրավիճակների, ՀՀ ֆի​նանսների նախա​րարու​թյունները:

Ակնկալվող արդյունքը: Նախագծի ընդունմամբ ակնկալվում են հետևյալ   հիմնական արդյունքները՝ անհրաժեշտ նախադրյալներ կստեղծվեն երկրի պարե​նային անվտանգության ապահովմանն ուղղված միջոցառումների փոխհա​մաձայնեցված և համակարգված իրականացման համար, տեղական ար​տադրության հաշվին կբարձրանա կարևո​րագույն սննդամթերքի նկատմամբ սպա​ռողական պահանջարկի բավարարման մակարդակը, նախադրյալներ կստեղծվեն բնակչության կենսամակարդակի բարձ​րացման, աղքա​տության կրճատման, գյուղական բնակավայրերի ամրապնդման ու զարգացման համար: 

Այլ տեղեկություններ (եթե այդպիսիք առկա են): ՀՀ կառավարության կող​մից վերանայված Կայուն Զարգացման Ծրագրի (ԿԶԾ) ընդունմամբ նախադրյալներ կստեղծվեն ազգային և միջազգային փորձագետների ներգրավ​մամբ <<Հայաստանի Հանրապետության պարենային անվտանգության ապա​հով​ման>> նոր ծրագրի մշակ​ման համար, որը ԿԶԾ-ի մակրոտնտեսական կան​խա​տեսումների հիման վրա հնարավորություն կընձեռի նշված նոր ծրագիրը մշակել երկարաժամկետ կտրվածքով` հիմք ընդունելով ԿԶԾ-ով սահմանված համա​պա​տաս​խան ոլորտների զարգացման գերակա ուղղությունները (պարենային անվտան​գության ապահով​մանն առնչվող մասով):
ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՐԵՆԱՅԻՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

<<Հայաստանի Հանրապետության պարենային անվտանգության ապա​հովման հայեցակարգից բխող միջոցառումների ծրագիրը հաստատելու մասին>> ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում։

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՐԵՆԱՅԻՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

<<Հայաստանի Հանրապետության պարենային անվտանգության ապա​հովման հայեցակարգից բխող միջոցառումների ծրագիրը հաստատելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտությունը բացակայում է։
